
1. Dan huwa appell tal-attri¢ci minn sentenza moghtija mill-Prim’Awla tal-

Qorti Civili fl-10 ta’ Dicembru 2014 li lagghet eééezzjoni ta’ preskrizz-

joni taht l-art. 2153 tal-Kodiéi Civili mressqga mill-konvenut fkawza i

fethet l-attri¢i kontrieh ghad-danni li tghid li garrbet meta testment li

tahtu hija kienet benfi¢jarja nstab li ma jiswiex minhabba nuqgqgasijiet

professjonali tal-konvenut |li kien in-nutar li réieva t-testment. Il-fatti

relevanti huma dawn:

2.

Fid-9 ta’ Ottubru 1997 il-konvenut, lli huwa nutar pubbliku, kien ircieva
testment ta’ ¢ertu Charles Pool. It-testment gie insinwat fit-3 ta’ Frar

2009. It-testatur kien halla lill-attrici legat ta’ immobbli.

ll-werrieta tat-testatur fethu kawza?! kontra l-attri¢i biex jimpunjaw it-
testment u b’sentenza moghtija f'dik il-kawza fit-13 ta’ Lulju 2012 il-
Prim’Awla tal-Qorti Civili iddikjarat in-nullita tat-testment minhabba
nuqqgas tal-firem fuqu ta’ zewg xhieda kif iridu l-artt. 655 u 672 tal-
Kodi¢i Civili. Dik is-sentenza izda iddisponiet biss minn parti mill-
meritu u ghalhekk ma kinitx finali. Saret res iudicata meta, b’nota tas-
27 ta’ Gunju 2018, l-atturi cedew il-kawza billi ntlahaq ftehim dwar il-

kwistjonijiet li kienu ghadhom pendenti.

Wara li, b’ittra gudizzjarja tal-14 ta’ Ottubru 2011, gharrfet lill-konvenut
li Zzommu responsabbli ghad-danni talli tilfet il-banefic¢ju li kien imiss
lilha likieku t-testment kien jiswa, I-attrici mbaghad fil-15 ta’ Lulju 2013
fethet il-kawza tallum u talbet illi I-qorti wara li (i) ssib li kienu
nuqqgasijiet tal-konvenut li wasslu ghan-nullita tat-testment u b’hekk il-
konvenut huwa responsabbli ghat-telf u ghad-danni mgarrbin minnha
minhabba fhekk, (i) tillikwida dawn id-danni u (iii) tikkundanna lill-

konvenut ihallasha d-danni hekk likwidati

ll-konvenut ressaq |-e¢¢ezzjoni, fost ohrajn, ta’ preskrizzjoni tant I-art.

2153 tal-Kodici Civili.

L-ewwel gorti lagghet I-e¢cezzjoni ghal ragunijiet li fissrithom hekk:

Vanessa Pool et v. Rita Agius, ¢it. 461/2009.

»llli din hija azzjoni dwar danni professjonali. L-attrici trid li I-imharrek
jinsab responsabbli talli, minhabba nuqqgas min-naha tieghu ta’ tharis
tal-ligi, att nutarili (testment) li kien tgabbad jippubblika nstab li ma
kienx jghodd. Hija tghid li, minhabba dak in-nuqqgas, hija tilfet kulma
kienet thalliet taht it-testment u, b’Zieda ma’ dan, garrbet danni
minhabba pretensjonijiet li ressqu kontriha wlied it-testatur. Trid i |-
imharrek jaghmel tajjeb ghal dak kollu li tilfet u ghad-danni li darrbet;

»llli, min-naha tieghu, l-imharrek laga’ ghal din I-azzjoni billi, b’mod
preliminari, qal li dik I-azzjoni waqghet biz-zmien preskrittiv tas-sentejn
taht l-artikolu 2153 tal-Kodici Civili, u dan billi I-ewwel darba li I-attrici
interpellatu b’att gudizzjarju biex izzommu responsabbli ghad-danni
kien fl-14 ta’ Ottubru tal-2011 u jigifieri xi erbatax-il sena wara li kien
sar it-testment impunjat, u billi I-kawza nfethet sentejn u ghaxar xhur
wara |-mewt tat-testatur. ... ... ...;

»llli din is-sentenza gieghda tinghata dwar |-e¢¢ezzjoni jekk huwiex
minnu li -attri¢i ressqet I-azzjoni taghha wara li kien ghalgilha z-zmien
li taghtiha I-ligi;

»llli wara li sar tiftix fl-Arkivji Nutarili, hareg li d-dokument li Charles
Pool kien iffirma quddiem I-imharrek f'Ottubru tal-1997, baga’ ma giex
insinwat sa gabel it-3 ta’ Frar 2009, u, minbarra fhekk, id-dokument
originali ma kienx igib ukoll il-firem ta’ Zzewg xhieda, kif il-ligi titlob li
ghandu jsir fkull testment pubbliku;

»|lli fl-14 ta’ Mejju 2009, ulied Charles Pool fethu kawza kontra |-attri¢i
quddiem din il-gorti u, b’'sentenza in parte moghtija fit-13 ta’ Lulju
2012, il-gorti sabet li t-testment li Charles Pool kien ghamel fid-9 ta’
Ottubru 1997, ma kienx jiswa;

»llli, sadattant, I-attri¢i kienet talbet is-sejha fil-kawza tal-imharrek, izda
[-gorti kienet ¢ahdet dik it-talba b’degriet tal-10 ta’ Marzu 2010;

»llli wara li nstab li I-att li kien iffirma Charles Pool ma kienx igib il-
firem ta’ xhieda, I-attri¢i kellmet avukat u nzammet laqgha bejnha u I-
imharrek (bil-prezenza tal-avukati taghhom) f'Lulju tal-2009. FI-14 ta’
Ottubru 2011, l-attri¢ci baghtet ittra uffi¢jali lill-imharrek fejn zammitu
responsabbli ghad-danni li garrbet u talbitu jersaq ghal-likwidazzjoni
taghhom u I-hlas lilha. L-imharrek laga’ n-notifika taghha fis-16 ta’
Dicembru ta’ dik is-sena;

»Illi fil-15 ta’ Lulju 2013, I-attri¢i fethet din il-kawza;

»llli dwar l-aspetti legali marbutin mal-e¢¢ezzjoni taht ezami, minn dak
li jidher mill-atti tal-kawza I|-attri¢i gieghda tixli lill-imharrek b’nuggasijiet
li, minhabba fihom, hija tilfet il-benefi¢dji li setghet thalliet ftestment
maghmul bosta snin gabel mewt it-testatur. Fi kliem iehor, I-azzjoni
taghha hija wahda msejsa fuq il-htija;

»llli fil-kaz li I-gorti ghandha quddiemha, I-imharrek qajjem il-preskrizz-
joni ta’ sentejn skond l-artikolu 2153 tal-Kodi¢i Civili. Jidher i,
ghalkemm il-gofol kollu tal-azzjoni attri¢i jitnissel mill-allegazzjoni
taghha li I-imharrek, bhala nutar, wera nuqgqasijiet fil-qadi tas-sejha
professjonali tieghu, ma jistax jinghad li din l-azzjoni taghha tista’
tissejjes fuq ir-rabta kuntrattwali u dan ghaliex in-nuggasijiet

professjonali li hija tixlih bihom ma twettqux fil-qafas ta’ xi prestazzjoni
professjonali mitluba minnha. Hekk ukoll jidher li I-attrici ma tikkon-
testax li I-perjodu tal-preskrizzjoni invokat mill-imharrek ma huwiex dak
li jghodd ghall-kaz. Il-kontestazzjoni tal-attrici dwar iz-zmien preskrittiv
imgangal mill-imharrek hija dwar meta tabilhaqq beda ghaddej dak iz-
zmien u jekk, fic-¢irkostanzi kollha tal-kaz, jistax jinghad li kien lahaq
ghadda sakemm hija fethet din il-kawza;

»llli I-imharrek jargumenta li I-azzjoni mibdija mill-attri¢i kienet waqghet
sa minn qabel ma nfethet. Huwa jtenni dan billi jghid li kienu lahqu
ghaddew mal-erbatax-il sena minn mindu kien maghmul it-testment sa
dakinhar li l-attri¢i ressqet Il-ittra uffi¢jali kontrih; li kienu ghaddew mat-
tliet snin mill-mewt tat-testatur sakemm I-attri¢i ressqget I-imsemmi att
gudizzjarju; li kienu ghaddew madwar erba’ snin u nofs bejn il-mewt ta’
Charles Pool u meta nfethet il-kawza; u li kienu ghaddew aktar minn
sentejn minn meta nzammet laggha bejn il-partijiet (FLulju tal-2009)
sakemm [-attri¢i kienet ressqet I-ittra uffi¢jali fOttubru tal-2011. Min-
naha taghha, l-attrici tishaqg li z-zmien li fih hija setghet tmexxi I-
pretensjonijiet taghha kontra I-imharrek beda jghodd biss minn
dakinhar li din il-gorti tat is-sentenza li biha sabet li t-testment li kien
ghamel Charles Pool ma kienx jiswa, jigifieri fLulju tal-2012, ghaliex
kien minn dakinhar li dak il-pronun¢jament sar gudikat li wiehed jista’
jghid li giet stabilita n-nullita tat-testment li kien sar. B'mod partikolari,
hija tghid li n-nugqasijiet li saru fl-att li sar fOttubru tal-1997 ma kinux
igibu maghhom in-nullita assoluta ta’ dak l-att, izda kellha tkun is-
sentenza li tiddikjara dak |-att bhala wiehed |i ma jiswiex: ghalhekk,
tissottometti, l-artikolu 672 tal-Kodiéi Civili ma jghoddx. Hija ttenni
ghalhekk li s-sentejn zmien biex tippro¢edi ma kinux lahqu ghaddew u
li kien biss mid-data tal-ghoti ta’ dik is-sentenza li z-Zzmien beda
ghaddej u minn |-ebda zmien iehor;

»lli, tabilhaqq, minhabba li I-preskrizzjoni mressga mill-imharrek hija
wahda mahsuba li ttemm I-azzjoni attric¢i, jidhol fis-sehh il-principju li z-
zmien preskrittiv jghaddi biss minn dak inhar li jkun tnissel id-dritt jew
setghet tinbeda l-azzjoni meqgjusa biex thares dak id-dritt. Huwa
mehtieg li tali fatt jigi stabilit b’mod konklussiv minn min jeéepixxi |-
preskrizzjoni, u fkaz li tali fatt ma jistax jigi accertat jekk mhux
b’diffikultd I-gorti ghandha tiffavorixxi lill-persuna kontra min tkun
geghda tiddekorri I-preskrizzjoni ... ... ...

»llli wara li gieset dawn il-fatti u konsiderazzjonijiet legali kollha, il-gorti
ssib li ma tistax tagbel mas-sottomissjonijiet tal-attrici li I-jedd taghha li
tagixxi kontra I-imharrek tnissel mal-ghoti tas-sentenza li sabet Ii t-
testment maghmul minn Charles Pool ma kienx jiswa. Jirrizulta li I-
attrici kienet ilha mill-2009 Ii saret taf li |-att li kien sar f'Ottubru tal-
1997 ma kienx igib il-firem taz-zewg xhieda li setghu kienu prezenti
meta kien qed isir it-testment imsemmi. Minbarra dan, li kieku
tabilhaqq iz-zmien tas-sentejn beda ghaddej minn dakinhar tal-ghoti
tas-sentenza li ddikjarat in-nullita tal-istess testment (jigifieri t-13 ta’
Lulju, 2012), x’siwi seta’ kellha I-ittra uffi¢jali li I-attrici baghtet lill-
imharrek fOttubru tal-2011, jigifieri madwar disa’ xhur gabel I-ghoti ta’
dik is-sentenza u aktar minn sena u nofs wara li dik il-qorti kienet
¢anditilha t-talba taghha li ssejjah fil-kawza lill-imharrek? Mill-kliem

prec¢iz u specifiku li jidher fdak Il-att gudizzjarju, il-qorti tigbed il-
konkluzjoni li I-mittenti (I-attri¢i) kienet kategorika dwar il-qaghda legali
li kienet sehhet sa dakinhar u li diga garrbet id-danni minnha pretizi
bla ma kien ghad hemm il-pronun¢jament gudizzjarju li llum tindika
bhala ¢-Cirkostanza i b'rinietha beda ghaddej iz-zmien preskrittiv
kontriha. L-istess jista’ jinghad ghal-laggha li hija talbet li ssir mal-
imharrek u li nzammet f'Lulju tal-2009;

»llli, min-naha l-ohra, il-qorti langas ma tista’ tilga’ l-argument tal-
imharrek li z-zmien tal-preskrizzjoni beda ghaddej kontra I-attri¢i minn
dakinhar i sar l-att (jigifieri fOttubru tal-1997) u langas dak minn
dakinhar li Charles Pool gie nieges (ghalkemm f'dan ir-rigward wiehed
jista’ jifhem li jekk kien hemm xi jeddijiet su¢cessorji favur xihadd, kien
fdak il-waqt li tnisslu dawk il-jeddijiet);

»lli I-qorti, wara li gieset sewwa u fliet il-grajjiet u ¢-Cirkostanzi li jsawru
dan il-kaz, hija tal-fehma li z-Zzmien ta’ preskrizzjoni ta’ sentejn beda
ghaddej mit-3 ta’ Frar tal-2009, il-jum li fih I-imharrek insinwa [-att li
kien sar f'Ottubru tal-1997. Dan gieghed jinghad ghaliex kien minn dak
il-hin li I-imsemmi att kien sar ac¢éessibbli u sindakabbili. ... ... ...

»llli nghad ghadd ta’ drabi mill-grati taghna li mhux kull xkiel jaghti lok
ghall-applikazzjoni tal-massima contra non valentem agere non currit
preescriptio. Biex din ir-regola ssehh, jehtieg jintwera (naturalment,
minn min jallega li ma setax jagixxi qabel) li I-impossibilita li wiehed
jagixxi trid tkun wahda indipendenti mir-rieda tieghu, dovuta ghal
kawza ’l barra minnu liema kawza ma setax iwarrab. Fil-kaz prezenti,
l-attrici ma setghet qatt tmexxi | quddiem il-pretensjonijiet taghha jekk
mhux minn meta t-testment (ladarba huwa wiehed pubbliku) kien
insinwat fir-Registru Pubbliku, izda minn dak inhar il quddiem (ladarba
dik l-insinwa saret wara li t-testatur kien diga miet) ma kien hemm |-
ebda skuza li ma tkunx taf x’gara tabilhagq, bhalma ntebhu wlied I-
istess testatur kwazi minnufih. Mill-provi mressqa s’issa fil-kawza,
jidher li l-attrici ntebhet matul 1-2009 stess x’sata’ kien gara u dan ukoll
jekk kellha titlob I-ghajnuna u tinghata I-parir ta’ avukat;

»llli wkoll kieku wiehed kellu jghid li z-zmien tal-preskrizzjoni kellu
jintrabat ma’ interpellazzjoni gudizzjarja, wiehed kien jasal ghall-istess
fehma. Hawnhekk, I-imharrek jidher li ghandu ragun meta jghid li bejn
meta saret il-laggha (fLulju tal-2009) u meta intbaghtet I-ittra ufficjali
(u hu laga’ n-notifika taghha f'Di¢embru tal-2011) kien ghadda zmien li
kien jagbez is-sentejn. Huwa minnu li bejn meta tressqget I-ittra ufficjali
sa ma nbdiet il-kawza ma kienx lahaq ghadda z-zmien ta’ sentejn,
izda sakemm ma kienx hemm xi ¢irkostanza li biha z-zZmien tal-
preskrizzjoni twaggaf, is-sentejn kienu lahqu skadew qabel dakinhar i
nfethet il-kawza;

»llli matul is-smigh tal-provi fil-gafas tat-trattazzjoni tal-e¢¢ezzjoni taht
ezami, l|-attri¢i ipprovat turi li I-imharrek kien, b’xi mod, gharaf ir-
responsabbilta tieghu lejha u li, b’dan il-mod, kien wagqaf il-mixja taz-
zmien tal-preskrizzjoni ghaddej kontriha. L-imharrek baga’ jichad li
huwa qatt stgarr maghha xi htija min-naha tieghu fxi waqt jew fxi
¢irkostanza;

»Illi huwa minnu li I-ligi taghraf ukoll li I-preskrizzjoni tinkiser bl-gharfien
tal-jedd innifsu min-naha tad-debitur. Ta’ min jghid li, f¢erti kazi, I-
gharfien jitgies izjed bhala kaz ta’ rinunzja ghall-preskrizzjoni milli
interruzzjoni taz-zmien preskrittiv, u hekk huwa |-kaz fejn I-gharfien tal-

jedd tal-kreditur jista’ jkun ukoll impli¢itu u mhux tabilfors espress jew
miktub, ghalkemm tali gharfien ghandu jitfisser b’mod restrittiv. Imma |-
gharfien li I-ligi taghraf bhala siewi biex iwaqqaf iz-zmien preskrittiv irid
ikun wiehed volontarju, esterjuri, nieqes minn kull ekwivocita u konxju
u li dawn I-elementi jingabru flimkien;

»llli l-attri¢i tishaq li kienu saru xi trattattivi bejnha u |-imharrek (fil-
prezenza tal-avukati rispettivi) li matulhom Il-imharrek kien sahansitra
ghamel offerta materjali li hija gieset mhux acc¢ettabbli. B’dik I-offerta,
hija tqis li I-imharrek kien stqarr maghha [-htija tieghu u ntrabat i
jaghmel tajjeb ghall-hsara li setghet garrbet;

»llli huwa accettat li I-prova li tabilhagq debitur ikun wettaq xi ghemil li
bih jista’ jinghad li stgarr id-dejn jew |-obbligazzjoni tieghu trid issir
minn min jallega din l-istqarrija. Fil-qafas ta’ e¢¢ezzjoni ta’ preskrizz-
joni, il-prova li z-zmien kien imwaqqaf taga’ fuq il-parti attri¢i, li tkun
gieghda tissielet kontra eccezzjoni bhal dik. F'kaz li jkun hemm
nuqqgas ta’ gbil ta’ provi dwar dan l-allegat ksur, il-konsegwenza tmur
favur min ikun gangal il-preskrizzjoni u mhux kontra min ged jghid li
din tkun twaqqfet, ghaliex filwaqt li z-zmien tal-preskrizzjoni huwa
wiehed determinat u determinabbli, I-ksur tieghu huwa wiehed li jitlob
prova tajba bizzejjed,;

»llli, minbarra dan, ukoll kieku I-attri¢i setghet inghatat xtithem Ii |-
imharrek kien ghamlilha xi offerta, din wahedha ma sservix biex
tissarraf frinunzja ghaz-zmien preskrittiv, ghaliex huwa maghruf u
accettat li offerta li ssir waqt process ta’ transazzjoni jew imressga
minghajr pregudizzju ma ggibx dak il-ksur tal-mixja taz-zmien pre-
skrittiv. U lanqas ma ¢gib maghha ksur taz-zmien preskrittiv I-accett-
azzjoni tal-parti debitrici li tkun disposta li tinghata taghrif jew li tiltaga’
mal-parti I-ohra bil-ghan li tisma’ x’ikunu I-pretensjonijiet ta’ din jew li
taghti aktar taghrif jew dawl dwarhom;

»llli minn dan kollu johrog li, fil-fatt, I-imharrek ma ghamel xejn li bih
jista’ jinghad li huwa b’xi mod irrinunzja ghaz-zmien preskrittiv li kien
ghaddej favurih. Johrog ukoll li l-attrici nagset li tressaq il-kawza
taghha fiz-zmien li kienet taghtiha I-ligi. Ghalhekk, |-e¢¢ezzjoni hija
tajba u I-gorti sejra tilgaghha;

»Ghal dawn ir-ragunijiet il-qorti gieghda taqta’ u tiddeciedi billi:

»e tilga’ I-ewwel e¢cezzjoni preliminari tal-imharrek, u ssib li I-attri¢i
naqgset li tressaq il-kawza fi zmien utli ghaliha; u

»e tehles lill-imharrek milli jibqa’ izjed fil-kawza, bl-ispejjez kontra I-
attrici. «

7. L-attri¢ci appellat b’rikors tat-30 ta’ Dicembru 2014 i ghalih il-konvenut

wiegeb fid-9 ta’ Frar 2015.

8. L-aggraviji tal-appell huma tnejn. L-ewwel aggravju huwa illi I-konvenut
b’ghemilu kiser il-preskrizzjoni u t-tieni aggravju huwa illi z-zmien tal-

preskrizzjoni kellu jibda jghaddi mhux minn dakinhar li t-testment gie

insinwat, kif galet I-ewwel qorti, izda minn dakinhar li d-dikjarazzjoni
gudizzjarja tan-nullita saret res iudicata ghax “testment pubblikat minn
nutar pubbliku jezisti formalment bhala att pubbliku, u huwa validu
sakemm ma jigix dikjarat null b’sentenza ta’ qorti kompetenti li tghaddi

f'gudikat”.

L-ewwel aggravju huwa illi I-konvenut b’ghemilu kiser il-preskrizzjoni.
L-attri¢i tghid illi I-konvenut ammetta r-responsabilita tieghu tant li offra
li jhallasha kumpens ghal dak li tilfet minhabba n-nullita tat-testment;

kompliet fissret dan I-aggravju hekk:

»Mistogsi jekk kienx ghamel offerta ta’ hlas lill-esponenti, in-nutar
appellat, filwaqgt li ammetta li I-esponenti ippretendiet hlas minghandu,
iddikjara li “ahna dejjem argumentajna li ma kien hemm xejn dovut ...
[ghaliex] il-passiv kien je¢cedi Il-attiv fil-wirt, u ma tistax thallas legat
mill-fondi personali jekk ikun hemm rinunzja, and that was the
situation: hi ma kienet ha tiehu xejn, dik hija I-verita”. Mill-bgija, in-
nutar appellat cahad li kien ghamel offerta ta’ hlas ghas-saldu lill-
esponenti. Nesa wkoll kemm-il laggha kienet saret b’tentativ ta’
soluzzjoni bonarja.«

Biex issahhah l-argument taghha I-attrici ipprezentat ukoll kopja ta’
ittra elettronika bid-data tad-29 ta’ April 2009 mibghuta lill-avukat
taghha mill-avukat tal-konvenut fejn jinghad illi “I-klijenta tieghek tista’,

potenzjalment, ghandha xi drittijiet kontra I-klijent tieghi ...”.

[l-qorti tibda billi tghid illi ma hijiex sejra tqis din I-ittra kemm ghax hija
dokument li seta’ ngieb quddiem qorti tal-ewwel grad u ma ntweriet
ebda radguni tajba ghala ngieb fdan I-istadju, quddiem qorti ta’
revizjoni li bhala regola ma tqisx provi godda, kif ukoll ghax l-ittra
ntbaghtet espressament “bla pregudizzju” u ghalhekk langas quddiem

gorti tal-ewwel grad ma kellha tingieb. Barra minn hekk, is-silta

12.

13.

14.

migjuba fuq kienet “ghall-grazzja tal-argument biss” u ma tistax titgies

bhala ammissjoni.

Dwar in-negozjati li ghaddew bejn il-partijiet qabel saret il-kawza bi
hsieb ta’ transazzjoni, dawn ukoll, kif galet |-ewwel qorti, isiru bla
pregudizzju. ll-hsieb tal-ligi hu li tiffavorixxi s-soluzzjoni bonarja ta’
litigji, u ghalhekk trid illi trattativi ta’ transazzjoni jsiru liberament, biex
kull parti tkun hielsa li taghmel offerta li tista’ twassal ghal ftehim bla
ma tkun marbuta biha sakemm ma tigix ac¢ettata, u minghajr il-biza’ li

tintuza kontra taghha jekk it-trattativi ma jwasslux ghal ftehim.

Dwar dak li xehed il-konvenut, viz. illi “ma kien hemm xejn dovut ...
[ghaliex] il-passiv kien jec¢edi l-attiv fil-wirt”, dan jista’ forsi jitgies
ammissjoni ta’ htija, ladarba qieghed ighid illi l-attrici ma ghandha
tiehu xejn minghandu, mhux ghax ma jahtix ghan-nullita tal-kuntratt,
izda ghax l-attrici ma tilfet xejn b’konsegwenza tan-nuqgas tieghu.
Madankollu, din ma hijiex stgarrija li I-konvenut jaghraf li hu debitur

tal-attrici u ghalhekk ma tiswiex biex tikser il-preskrizzjoni.

Din il-qorti tagbel mal-ewwel qorti illi “I-gharfien li I-ligi taghraf bhala
siewi biex iwaqqgaf iz-zmien preskrittiv irid ikun wiehed volontarju,
esterjuri, nieqges minn kull ekwivoc¢ita u konxju u li dawn I-elementi
jingabru flimkien”, u, meqgjus dan kollu, ma tarax li hemm ragunijiet
validi ghala ghandha tagleb I-apprezzament li ghamlet I-ewwel gorti.

Dan l-ewwel aggravju huwa ghalhekk michud.



15.

16.

17.

18.

Rita Agius v Nutar Joseph Vassallo Agius

Fit-tieni aggravju l-attri¢i tghid illi z-zmien ta’ preskrizzjoni ma bediex
ighaddi minn dakinhar li t-testment gie insinwat izda minn dakinhar li

d-dikjarazzjoni gudizzjarja ta’ nullita tat-testment saret finali:

P U il-preskrizzjoni tal-azzjoni taghha ma tibdiex tghaddi gabel
ma d-dikjarazzjoni ta’ nullita tat-testment ta’ Charles Pool pubblikat
min-nutar appellat fis-7 ta' Ottubru 1997 bis-sentenza tal-Prim’Awla
tal-Qorti Civili tat-13 ta’ Lulju 2012 fl-ismijiet Nutar Vanessa Pool et v.
Rita Agius tghaddi f'gudikat.«

ll-konvenut iwiegeb illi testment bla xhieda ma huwiex biss annullabbli

izda null ab initio u ghalhekk:

v ven . it-testment huwa oggettivament u fattwalment “null” u mhux
“annullabbli” u kwindi allura jsegwi li hadd ma jista’ jipprova jghid |i ...
t-testment huwa validu sakemm ma jigix dikjarat null. Mhux
annullabbli, izda huwa null. Mela allura la huwa null ma hemm bzonn
tal-ebda awtorita inkluz, bir-rispett kollu, dik gudizzjarja li tiddikkjara I-
att bhala li huwa null.«

ll-kwistjoni ma hijiex jekk it-testment huwiex null jew annullabbli, kif
ighid il-konvenut, izda jekk huwiex null jew inezistenti. Jekk huwa
inezistenti — bhal meta jsir trasferiment ta’ immobbli b’kitba privata —
ma hija mehtiega ebda dikjarazzjoni gudizzjarja li I-att pubbliku ma
jezistix, ghax ma tistax thassar dak li qatt ma sar, izda jekk [-att jezisti
izda huwa null id-dikjarazzjoni gudizzjarja hija mehtiega u, ghalkemm
l-effett tad-dikjarazzjoni ta’ nullita jkun ex tunc, sakemm ma hemmx

dik id-dikjarazzjoni l-att ikun jiswa u jipproduci |-effetti tieghu.

Fil-kaz tallum it-testment ricevut minn nutar pubbliku u insinwat fir-
Registru Pubbliku ma jistax jinghad li huwa inezistenti. Tiftix fir-
Registru Pubbliku juri |-ezistenza tieghu. Huwa null ghax nieges minn
element essenzjali ghall-validita tieghu, izda sakemm ma hemmx id-

dikjarazzjoni gqudizzjarja ta’ dik in-nullita jibqa’ jiswa. ll-fatt li I-ezitu tal-

19.

20.

21.

22.

azzjoni ta’ nullita jista’ jkun prevedibbli ma ffissirx illi dik I-azzjoni ma

tibgax mehtiega biex tigi stabilita n-nullita.

ll-kwistjoni ghalhekk hija meta kien li s-sentenza li iddikjarat in-nullita

tat-testment saret finali.

B’nota tas-26 ta’ Lulju 2018 il-konvenut ipprezenta kopja ta’ nota ta’
cessjoni tal-kawza li fiha kienet inghatat id-dikjarazzjoni ta’ nullita tat-
testment. |¢-Cessjoni sehhet — u ghalhekk is-sentenza saret finali —
fis-27 ta’ Gunju 2018. L-attri¢i, ironikament, b’rikors tal-4 ta’ Settembru
2018 oggezzjonat ghall-produzzjoni tal-kopja tan-nota billi saret wara
I-gheluq tal-proc¢eduri bil-miktub tal-appell. Jinghad “ironikament” ghax
fil-fatt il-prezentata tan-nota ta’ ¢essjoni issahhah I-argument tal-attrici,

ghar-ragunijiet li sejrin jinghataw aktar ’il quddiem.

Ghalkemm huwa minnu illi ma setghux, minghajr il-permess tal-qorti,
jingiebu dokumenti godda wara |-gheluq tal-proc¢eduri bil-miktub, ma
kienx mehtieg li tingieb il-kopja ta’ att gudizzjarju biex il-qorti tgisu,
ladarba dak l-att ikun fost I-atti tal-qorti stess. Barra minn hekk, likieku
ma titgiesx in-nota ta’ ¢essjoni, dan kien ifisser illi I-gorti kien ikollha
tghid illi I-kawza ghadha pendenti u s-sentenza moghtija fiha fit-13 ta’

Lulju 2012 ghadha ma saritx finali.

Mela d-dikjarazzjoni ta’ nullita tat-testment saret finali fis-27 ta’ Gunju
2018, meta l-atturi ¢edew il-kawza, jew, ahjar, ¢edew it-talbiet li
dwarhom ma kinitx ghadha nghatat sentenza. Il-konsegwenza hi illi,
ladarba t-testment baqa’ jitgies validu sakemm, bis-sentenza li saret

finali fis-27 ta’ Gunju 2018, giet dikjarata n-nullita tieghu, iz-zmien tal-

24.

25.

Rita Agius v Nutar Joseph Vassallo Agius

preskrizzjoni ghal azzjoni ta’ danni mgarrba b’konsegwenza ta’ dik in-
nullitd ma bediex ighaddi hlief minn dakinhar. Fil-fatt l-azzjoni tallum,
mibdija fil-15 ta’ Lulju 2013, inbdiet intempestivament? ghalkemm issa
hija sanata bil-ius superveniens, ghax kien biss mis-27 ta’ Gunju 2018
li sehhew il-kondizzjonijiet biex setghet tinbeda tempestivament u
meta, ghalhekk, bdiet ghaddejja I-preskrizzjoni, kif ighid u jrid l-art.

2137 tal-Kodici Civili.

Ghalhekk ghandha ragun I-attric¢i tghid illi z-zmien ta’ preskrizzjoni ma
bediex ighaddi minn dakinhar li t-testment gie insinwat izda minn
dakinhar Ii d-dikjarazzjoni gudizzjarja ta’ nullita tat-testment saret
finali. Billi, bejn dakinhar u meta nfethet il-kawza, ma ghaddewx
sentejn ghall-ghanijiet tal-preskrizzjoni taht I-art. 2153 tal-Kodi¢i Civili,

dan l-aggravju ghandu jintlaga’.

ll-qorti ghalhekk tilga’ I-appell, thassar is-sentenza appellata u tichad I-
eccéezzjoni ta’ preskrizzjoni taht l-art. 2153 tal-Kodici Civili. L-ispejjez

tal-ewwel grad ihallashom il-konvenut.

Billi I-aggravju dwar ksur tal-preskrizzjoni ma ntlagax, huwa xieraq li |-
attrici thallas sehem mill-ispejjez tal-appell. Il-qorti ghalhekk tordna |i
dawn l-ispejjez jingasmu hekk: sehem minn tlieta (*/s) thallsu I-attrici u

zewg ishma minn tlieta (35) jhallashom il-konvenut.

Fir-rikors mahluf li bih inbdiet il-kawza jinghad illi “b’sentenza fl-ismijiet In-Nutar

Vanessa Pool u Roberto Pool v. Rita Agius moghtija fit-13 ta’ Lulju 2012, li ghaddiet

in gudikat, din il-gorti ddikjarat li I-imsemmi testment ta' Charles Pool pubblikat min-
nutar intimat Joseph Vassallo Agius fid-9 t'Ottubru 1997 huwa null u bla effett... ...
...”. Fil-fatt izda s-sentenza ma kinitx ghadha finali ghax ma iddisponietx mit-talbiet
kollha, u ghalhekk kien ghad jista’ jsir appell minnha flimkien ma’ appell mis-sentenza

finali taht I-art. 231(1) tal-Kodi¢i ta’ Organizzazzjoni u Pro¢edura Civili.

26. Tordna li I-atti jintbaghtu lura lill-ewwel gorti sabiex jitkompla s-smigh.

Mark Chetcuti Giannino Caruana Demajo Anthony Ellul
President Imhallef Imhallef

Deputat Registratur
rm

